contaminacion
luminosa



a contaminacion

luminosa

Definimos “contaminacién luminosa” como a alteracién da escuridade natural do
medio nocturno producida polas emisions artificiais de luz. A contaminacién luminosa
estd provocada entre outras causas pola disipacion de luz en zonas que non deben
ser iluminadas, ou a horas ou momentos do ano nas que non é preciso iluminalas, ou
polo uso de intensidades e espectros de luz inadecuados. Maniféstase de diversas
formas, entre elas a intrusién luminosa no medio ambiente e en domicilios particula-
res, o incremento do brillo do ceo nocturno ou os efectos de cegamento que poden
poner en perigo a seguridade das persoas.

O crecemento desmedido da iluminacidn artificial da noite que experimentamos nas
ultimas décadas ten consecuencias que hoxe en dia resultan xa innegabeis:

e A contaminacion luminosa afecta ao medio ambiente: altera a
vida marifa (pola iluminacién indiscriminada das praias), dificulta
ou impide os movementos migratorios das aves e provoca graves
desequilibrios na fauna nocturna e crepuscular.

e Supdn un sobreconsumo de combustibeis fésiles, enerxia e recursos
naturais. Gastamos moitisimo mais do que precisamos. Segundo
as estimacions do proxecto Cities at night, cada ano en Espana
gastanse 950 milléns de euros na iluminacion da noite.

* A exposicion a luz artificial durante a noite afecta a satide humana
ao desaxustar o “reloxo bioldxico” e inhibir a secrecion de melato-
nina, que desenvolve unha gran variedade de funciéns no organismo.

A contaminacién luminosa non € un asunto menor, un “capricho” de afeccionados
& astronomia na procura de ceos escuros (un patrimonio cultural que é, por outra
parte, mais que merecedor de atencién e proteccion). A contaminacién luminosa é
un asunto relevante que convén introducir o mais pronto posibel no debate publico
-con rigor, sosego e espirito construtivo- en favor do ben comun.

A necesidade de combater a contaminacidon luminosa, de feito, xa esta recollida na
lexislacion espanola dende 2007. A Ley 34/2007, de 15 de novembro, “de calidad
del aire y proteccién de la atmdsfera”, dedicalle un apartado especifico a este asunto
na sua disposicion adicional cuarta.

Ley 34/2007 Disposicion adicional cuarta.
Contaminacién luminica.

Las Administraciones publicas, en el ambito de sus competencias, promoveran la
prevencion y reduccién de la contaminacion luminica, con la finalidad de conseguir
los siguientes objetivos:

a. Promover un uso eficiente del alumbrado exterior, sin menoscabo
de la seguridad que debe proporcionar a los peatones, los vehi-
culos y las propiedades.

b. Preservar al maximo posible las condiciones naturales de las horas
nocturnas en beneficio de la fauna, la flora y los ecosistemas en
general.

c. Prevenir, minimizar y corregir los efectos de la contaminacién lumi-
nica en el cielo nocturno, y, en particular en el entorno de los obser-
vatorios astronémicos que trabajan dentro del espectro visible.

d. Reducir laintrusion luminica en zonas distintas a las que se pretende
iluminar, principalmente en entornos naturales e interior de edifi-
cios.

O ano seguinte aprobouse o Real Decreto 1890/2008, de 14 de novembro, “por
el que se aprueba el Reglamento de eficiencia energética en instalaciones de alum-
brado exterior y sus Instrucciones técnicas complementarias EA-01 a EA-07", que
determina uns criterios basicos xerais mais tamén instruciéns técnicas concretas que
non sempre se estan poifendo en practica de forma correcta.

Ademais destas duas normas estatais de obrigado cumprimento, hai outros exem-
plos de lexislacion a estudar de cara a unha ordenacién da iluminacién exterior.
Destacamos, en particular, o Decreto 357/2010, de 3 de agosto, polo que se aproba
o “Reglamento para la Proteccién de la Calidad del Cielo Nocturno frente a la conta-
minacién luminica y el establecimiento de medidas de ahorro y eficiencia energética”
da Junta de Andalucia. Tamén o Decret 190/2015, de 25 de agosto, “de desplega-
ment de la Llei 6/2001, de 31 de maig, d’ordenacié ambiental de I'enllumenament
per a la proteccié del medi nocturn” da Generalitat de Catalunya.

A iluminacién publica, un servizo esencial que as administracidns prestan a cidadania,
consume unha gran cantidade de recursos econémicos de moitas entidades locais e
supdn unha porcentaxe importante do consumo enerxético da nosa sociedade. Por
iso, e porque a luz non é inocua para o medio ambiente nin para a saide, cremos que
é fundamental prestar este servizo nas mellores condicidns posibeis. Coa tecnoloxia
actual e as novas ldampadas, luminarias, detectores de presenza, sistemas de control
e mantemento, software de desefo... pddese conseguir que as nosas rias e prazas
estean ben iluminadas minimizando os impactos que producen no medio nocturno.

Criterios basicos contra a contaminacién luminosa

A luz artificial ten que usarse s6 onde se necesita, s6 cando se necesita, en cantida-
de suficiente e non excesiva e co espectro axeitado. Nestas catro sinxelas regras
resimense os principios que deberian inspirar calquera normativa de iluminacion arti-
ficial. De maneira mais detallada, listamos a continuacién os aspectos mais importan-
tes a ter en conta para o control da contaminacion luminosa:

e O acendido e apagado da iluminacién exterior debe vir marcado
pola ausencia da luz solar, que en xeral consideramos asociada ao
crepusculo civil (intervalo que comeza cando o disco solar se sitla
6° por debaixo do horizonte, ben posterior 4 posta de Sol e anterior
a sla saida). Recordamos que os horarios de saida e posta de Sol
son diferentes en cada lugar en funcién da sua situacion xeogréfica
(varian coa lonxitude), de tal maneira que os horarios de referencia
validos para Barcelona, por exemplo, seran sumamente inade-
cuados para A Coruia. S6 naquelas rlas e prazas singularmente
escuras por causa do seu trazado urbanistico deberia ampliarse o
horario de acendido das luminarias.

e Todos os sistemas de iluminacion xeral deben incluir mecanismos
para a reducién do fluxo a partir de certas horas da noite. En
horario nocturno a iluminacién ornamental terd que manterse
apagada.

e Con caracter xeral, as luminarias para a iluminacién non poden
enviar luz por encima do plano horizontal na sta posicion de
instalacion (FHSi=0%). As excepcions deben estar debidamente
xustificadas.

e lluminaranse exclusivamente aqueles lugares onde a luz sexa
necesaria. Evitarase a intrusiéon luminosa en domicilios, espazos
non habitados (rios, zonas hdmidas, campos, bosques, montanas,
praias, costas...) e por suposto a emision directa ao ceo. A ilumina-
ciéon de establecementos comerciais debera permanecer apagada
cando estes non se atopan abertos ao publico.

e Deberase formular un plan realista e fiabel de divulgacién da
normativa e de difusién do cofecemento da contaminacion lumi-
nosa. O control do cumprimento da lexislacion e a imposicion
das sanciéns que correspondan debe atender a un criterio cribel,
realista e eficaz, que favoreza a aceptacién da mesma en beneficio
de todos.

Nota informativa sobre contaminacién luminosa



Ante os riscos para a saude asociados 4 ruptura do ciclo natural
dia/noite provocado polo uso abusivo de luz artificial, e en parti-
cular da luz branca con intensa compoiente azul, tipica dos LEDs
mais utilizados hoxe, é preciso guidrmonos por un principio de
precaucion. Iso implica axustar a cantidade de iluminaciéon aos
niveis minimos suficientes para as tarefas a realizar e utilizar fontes
co espectro adecuado. Coémpre repensar a instalacién masiva e
indiscriminada de LEDs brancos que é comdn na actualidade e
optar, de acordo cos estudos dos que se dispén, por lampadas de
menor temperatura de cor e luminarias coas caracteristicas idoneas
para cada espazo.

*Listaxe provisional de entidades que apoian a nota.

